
 …miadto una, ug gitun-an ang mga Kasulatan, aron iyang
maitandi kini ugmakita kung kini ba gyud angKamatuoran

o dili. Gidawat niya kini, ingon nga Kamatuoran, sumala sa
Daang Tugon. Bueno, si Pablo usa man ka ekolar sa Daang
Tugon. Pila ang nasayod niana? Gikatudloan siya ilalum sa usa
sa pinakamaayo nga mga eskolar sa iyang panahon kaniadto, si
Gamaliel, nga usa ka ilado nga eskolar. Ug mao nga hingsayran
gyud ni Pablo ang Daang Tugon. Ug sa hunahuna ko ang unang
higayon nga natay-og siya, sa gikaingon ko kaganinang buntag,
mao’y kaniadtong nasaksihan niya ang pagpatay kang Esteban.
Siguradong usa ka butang kadto nga nakapatandog gyud kang
Pablo, tungod kay sa tanan niyang mga sulat kanunay man niya
kining mahisgotan, “Dili ako takus, tungod kay gilutos ko ang
Iglesia hangtud sa kamatayon. Ako ang pinakaubos kanila.”
95 Oh, apan lahi gayud ang hunahuna sa Dios bahin niini.
Tungod kay siya man ang usa sa mga pinakahalangdon nga tawo
niadtong panahona.

Tan-awa si San Pablo, ang halangdong apostol,
Nga nagasul-ob sa iyang kupo ngamahayag ug
matahum, (ang ingon sa magbabalak,)

Oh, siguradong aduna gayu’y panagsinggit
Pag magkatagbo na kitang tanan Didto.

Sa nianang mahimayaong Adlaw pag makita ko siya nga
modawat na og purong-purong sa usa ka martir, ganti ingon nga
usa ka martir!
96 Mitindog ako tupad sa gamay’ng karaang bilanggoan, dili
pa lang dugay, kon diin niya gisulat kini nga mga Sulat. Ug
gipunggot nila kaniadto ang iyang ulo. Ug gitambog siya ngadto
sa imburnal, aron maanod sa imburnal. Ug kining gamay’ng
Judio didto, ingon siya, “Dala ko sa akong lawas ang mga
marka sa timaan ni Jesus Cristo. Nakigbugno ako batok sa mga
mapintas nga mananap didto sa Efeso, apan nakigbugno ako sa
maayong pakigbugno. Natapos ko na ang lumba. Gibantayan
ko ang Pagtoo. Ug sukad karon, natagana na kanako ang
purongpurong sa matarung, nga igahatag kanako sa Ginoo,
ang matarung nga Maghuhukom, sa ako nianang Adlawa. Ug
dili lamang kanako, kondili sa tanan usab nga nahigugma sa
Iyang pagpadayag.” Gusto ko gayud kana! Oh, gitinguha ko nga
mahiapil kanila! Ngani kanunay natong ginakanta kaniadto ang
usa ka kanta:

Oh, gusto mo ba nga mahiapil nga usa sa Iyang
panon?

Gusto mo bang mahiapil nga usa sa Iyang
panon?

Magmahimong walay-buling sa kinasuloran,
magtukaw ug maghulat nianang makita nga
talan-awon;

Siya moanhi na pag-usab.

97 Gitinguha ko gayud nga mamahimong usa kanila. Bueno
nagpadayon ang magsusulat, og miingon:

Busa kinahanglan nga hatagan tà…sa labing
mainitong pagtagad ang mga butang nga atong
hingdunggan, tingali unya ipang-anod kita gikan niini.

98 Sa gikatudlo nato mahitungod niana, kaganinang buntag,
nagaingon ang ika-2 nga bersekulo, “Kung…”

Kay kong ang pulong nga gisulti pinaagi sa mga
manulonda…

99 Unsa ma’y atong nahibaloan mahitungod sa kung unsa ang
mga manulonda? Mga propeta. “Ang Dios sa nagkalainlaing
panahon…” Karon, kinahanglan natong mohimo, dili sa
kaugalingon natong ideya, kondili sa Biblia. Karon sa unang
kapitulo, sa…unang kapitulo, sa unang bersekulo.

Ang Dios, nga sa karaang mga panahon…sa
nagkalainlaing mga paagi misulti…sa atong mga
ginikanan pinaagi sa mga propeta,

100 Buenomidangat siya dinhi, ugmiingon pag-usab.

Kay kong ang pulong nga gisulti pinaagi sa mga
manulonda nagapaila nga malig-on,…

Ug unsa ba’y buut ipasabot sa manulonda? “Mensahero.”
Kung dinihogan sa Dios ang mensahero…Ug kung dinihogan
kita, nan kita’y mga mensahero sa Dios. Mga mensahero
kita nganhi sa kalibutan, pinadala gikan sa Langit,
nga ginapamahayag nato nga mga magpapanaw ug mga
lumalangyaw ra kita. Dili kita taga dinhi niining kalibutana.
Kondili nagapangita kita og usa ka Siyudad nga umalabot,
kinsang Magtutukod ug Magbubuhat mao ang Dios. Wala
kita nagatigum og mga bahandi niining yutaa, kon diin ang
mga kawatan nagapanakasaka, ug ang mga bokbok, ug ang
taya, nagakutkot. Kay, ang atong mga bahandi atua man sa
Langit, kon diin si Jesus nagalingkod sa tuo sa Halangdon.
Oh, pagkamahimayaon ug kahibulongang butang gayud, ang
masayran nga:

Ang atong mga paglaumwala natukod sa kung
asa pa man

Kondili sa Dugo ni Jesus ug pagkamatarung;
Sa diha nga mahanaw ang tanan sa palibot sa
akong kalag,

Nan Siya mao ang tanan kong paglaum ug
sandiganan.

Kang Cristo, ang malig-on nga Bato, ako
nagabarug;

Ang tanang ubang mga dapit balas lang nga
nagakaunlod,

Ang tanang ubang mga dapit balas lang nga
nagakaunlod.

101 Gisulat mismo ni Eddie Perronet kana nga kanta, sa mga
panahon sa pagpanglutos!

Bueno, kong ang pulong nga gisulti pinaagi sa
mga manulonda nagapaila nga malig-on,…(Sa dihang
gisulti sa mensahero sa Dios ang Pulong, nagpabilin
Kini.)…ug ang tanang bayad nakadawat sa matarung
nga bayad;

Unsaon tà sa paglikay karon, kung dili nato
patalinghugan si Cristo, Nga nagasulti gikan sa Langit?

Karon matikdi n’yo:

Unsaon tà sa paglikay, kung talikdan tà ang ingon
nga pagkadaku nga kaluwasan; …(Palandunga n’yo
kini.)…nga sa sinugdan nga gisulti piaagi saGinoo,…

102 Sa gisugdan ni Cristo ang Iyang buluhaton. Unsa ma’y
gibuhat Niya? Nasaksihan nato Siya, kung giunsa Niya…
mapainubsanon, maaghop, kung unsa nga dili Siya usa ka
bantugan og inila nga tawo sama sa usa ka teologo. Kondili
Siya’y mapainubsanon, maaghop, malulot. Dili Siya gamhanan
nga magwawali. Wala gani madungog ang Iyang Tingog diha
sa dalan.

Apan si Juan nagsangyaw nga sama usa ka leon nga
nagangulob. Usa man siya ka magwawali.
103 Mianhi si Jesus, dili sama sa usa ka leon nga
nagangulob, apan nagapamuhat ang Dios pinaagi Kaniya, nga
ginapanghimatud-an ang Pulong. Ang Dios anaa uban kang
Cristo. Ngani miingon si Pedro, sa Adlaw sa Pentecostes, “Mga
tawo sa Israel, ug kamong mga nagapuyo sa Judea…si Jesus
nga Nazaretnon, Tawo nga gipanghimatud-an kaninyo sa Dios,
pinaagi sa mga ilhanan ug mga kahibulongan ug mga milagro,
nga gihimo sa Dios pinaagi Kaniya, sa taliwala ninyong tanan,
mao nga kamong tanan mga saksi.” Matikdi n’yo kung giunsa
niya kini pagsilsil ngadto kanila. “Naila n’yo unta Siya.”

104 Miingon si Jesus, “Kamong mga tigpakaaron-ingnon.”
Miingon, “Nagagawas kamo ug ginatan-aw ang adlaw, ug
kamo…Kon mapula ug may dag-um, moingon mo, ‘Dili maayo
ang panahon.’ Ug kung mahayag ug madan-ag pud, o unsa
man, moingon mo, ‘Maayo ang panahon.’” Ingon pa, “Makamao
kamong moila sa langit, apan sa mga ilhanan sa kapanahonan,
dili kamo makaila. Kay kung naila ninyo Ako, naila usab unta
ninyo ang Akong adlaw.”
105 Oh, mao gihapon ang igasinggit Niya karong gabhiona.
Nagasinggit gayud ang Iyang Espiritu pinaagi sa Iyang mga
magwawali, “Haduol na ang takna!”

Nagapang-ila man tà. Ngani ginabantayan nato ang mga
bomba atomika. Nasayod tà kung kinsa na ang mopuli kang
Clark Gabe, ug kung kinsa ang mobuhat niini, niana, o sa uban
pa; o kung kinsa ang mamahimong bise-presidente. Interesado
kita sa mga ingon-niana, pero dili kita makaila sa mga ilhanan
sa panahon. Ania na kita sa katapusan.
106 Unsa man kini? Interesado kaayo tà sa, “Unsa kaha’y sunod
nga salida sa telebisyon? Unsa na kaha’y buhaton ni Susie?” o
kung unsa man ang ngalan niadtong bayhana. “Ug asa kaha
paingon si Arthur Godfrey? Unsa na pud kaha nga matang sa
pagpakatawa ang iyang buhaton sa sunod?” Kita, ingon nga
Cristohanon, ginapuno hinoon nato ang atong hunahuna og
ingon-nianang mga binuang, sa dihang angay man unta kitang
mag-ampo sa kon asa man, ugmagtuon sa Biblia, aronmasayran
angmga ilhanan sa panahon nga atong gikapuy-an.
107 Ang nagapahinungdan man gud niini, sa makadaghang
higayon, mao ang mga mahuyang nga pulpito, tinuod kana, nga
dili na ginasangyaw dinha ug ginapahayag ang Ebanghelyong
Kamatuoran. Sigurado gayu’ng manubag kita tungod niana sa
mga adlaw nga umalabot. Kinahanglan dili kita magpasagad sa
unsa mang butang. Ug ang mga tawo, kitang mga ania dinhi sa
Branham Tabernacle, ingon nga nakita na nato ang mga ilhanan
ug mga katingalahan, ug ang gahum sa nabanhaw nga Cristo;
ug ingon nga nasayod na tà unya ginagahin ra nato ang atong—
atong panahon sa ubang mga butang, ug magpasagad ra sa
pagpatalinghug sa Tingog sa Ginoong Jesus, “Unsaon man nato
sa paglikay, kung talikdan tà ang ingon ka dakung kaluwasan?”
108 Sa ika-3 nga bersekulo, o sa ika-4 nga bersekulo. Dinhi man
tà natapos, sa ika-4 nga bersekulo, kaganinang buntag.

Ang Dios usab nagpamatuod niini,…(Oh, grabe!)

Ang Dios…nagpamatuod niini,…

Paminawa n’yo ang Pulong.

…pinaagi sa mga ilhanan…mga katingalahan, ug
sa nagkalainlaing mga milagro,…

Unsa man ang nagkalainlaing mga milagro? Unsa ba
ang nagkalainlain? Ang nagkalainlain nagakahulogan nga
“daghan.” “Pinaagi sa daghangmgamilagro, nagapamatuod ang
Dios.” Oh Dios! Nagasalig ako nga motuhop gyud unta Kini sa
kinasuloran sa inyongmga kasingkasing. Paminawmo.
109 Usa man ko sa inyong mga pastor dinhi, kauban ni Igsoong
Neville. Gusto ko nga timan-an ninyo Kini. Miingon ang Biblia,
“Kung may usa nga motindog sa taliwala ninyo, ug magasulti
siya og ingon niani-ug-ingon niana, ug dili kini mamatuman,
nan ayaw n’yo kini patalinghugi, kay Ako wala nagsulti. Apan
kung nagasulti siya sa Akong Ngalan, ug ang iyang ginasulti
mamatuman, nan patalinghugi n’yo Kini.” Amen. “Kay Ako
nagauban niana nga propeta, o magwawali, o unsa man. Kung
ang iyang ginasulti mamatuman, nan patalinghugi n’yo siya.”
110 Karon, mga higala, patalinghugan nato Siya, ang Balaang
Espiritu nga nagapanulti sa atong taliwala, nga nagapakita
og nagkalainlaing mga milagro, ug mga ilhanan, ug mga
katingalahan. Dili nato ipalabay lang Kini nga daw sa ordinaryo
lang nga mga panghitabo. Atong hinumduman nga Kini mao
si Jesus Cristo, ang mao sa gihapon kagahapon, karon, ug
hangtud sa kahangturan; nga nagapanghimatuod sa Iyang
Pulong. Kinahanglan natong buhaton kini. Oh, buhata n’yo kini
kung mahimo. Paminaw mo. Ang tanang uban pang butang
kinahanglan nga ikaduha lamang, bisan ang inyong panimalay,
ang inyong bana, ang inyong asawa, ang inyong mga anak. Unsa
man kana, ipahimutang n’yo kana nga ikaduha lang. Unaha
gyud ninyo ang Dios. Moingon mo, “Igsoong Branham, una pa
kaysa akong mga anak?” Una gyud sa bisan unsa pa man nga
butang. Unaha gyud ninyo ang Dios. Siya gyud ang kinahanglan
nga mauna.
111 Minaug si Elias gikan sa bukid, usa ka adlaw niadto. Usa
siya ka manulonda, usa ka mensahero, mensahero sa Dios, og
dinihogan. Ug napalgan niya ang usa ka balo nga babaye nga
namunit og duha ka sanga sa kahoy. Ingon siya, “Lumakaw
ka, og luto-i ako og usa ka gamay’ng tinapay, ug dad-i ako og
madiyutay’ng tubig.”
112 Ug miingon ang babaye, “Ingon nga ang imong kalag buhi,
aduna ako’y igo na lamang nga tinapay, o igongminasa nga trigo,
para maghimo og usa ka gamay’ng tinapay. Ug aduna ako’y igo
na lamang nga lana para ibutang, para isagol niini, ingon nga
mantekilya. Ug namunit ako og duha ka sanga sa kahoy.” Ang
karaang paagi kaniadto, ang paagi sa mga Indiano, i-krus ang
mga sanga sa kahoy ug duslitan kadto sa tunga, ug padayon ra
nga itulod kadto. Makahimo ka na og daghang paghaling nga
ingon-adto pag nagakamping. Miingon, “Ug lutoon ko kining
gamay’ng tinapay alang kanako ug sa akong anak nga lalaki, ang
akong bata. Ug amo kining kaonon ug mamatay na.” Midangat

man og tulo ka tuig ug unom ka bulan ang hulaw kaniadto, wala
gayu’y tubig sa bisan asa.
113 Kadtong estrikto, nga tigulang propeta, mitutok sa nawong
niadtong babaye. Ingon siya, “Lumakaw ka, og luto-i ako og
tinapay una.” Grabe kadto nga sugo, nga sultihan sa usa ka tawo
ang usa ka balo nga babaye, nga mamatay na sa kagutom, og
nga pakaonon kono siya una. Unsa ma’y gisulti niya? “Kay MAO
KINI ANG GINAINGON SA GINOO, ang tadyaw dili gayud
mahutdan, ni mahutdan ang tibud-tibud, hangtud nga ang Dios
magapaulan sa ibabaw sa yuta.”

Una, gyud ang Dios. Misulod ang babaye ug giluto kadtong
gamay’ng tinapay, ug mibalik og gihatag kadto sa propeta.
Misulod siya pag-usab ug nagluto na pud og usa pa, ug usa pa,
ug usa pa, ug usa pa. Ug wala gayud nahutdan ang tadyaw,
o nahutdan ang tibud-tibud, hangtud nga nagpaulan ang Dios
sa ibabaw sa yuta. Giuna niya ang Dios adisir ang iyang mga
anak. Giuna gyud niya angDios adisir ang unsa pamang butang.
Giuna niya ang Gingharian sa Dios, gayud.
114 AngDios man ang angay ngamauna sa inyong kasingkasing,
mauna sa inyong kinabuhi, mauna sa tanan-tanan nga
ginabuhat ninyo o sa unsa man. Ang Dios gyud ang angay nga
mauna. Dili Niya gusto nga ikaduha lamang. Dili Siya takus nga
ikaduha lamang. Kondili takus gayud Siya sa pinakamaayo, ug
sa pinakauna, ug sa tanan-tanan nga anaa kanato. Takus Siya
niini. Dalaygon ang Iyang balaan nga Ngalan!

Kay ang Dios usab…nagpamatuod, ginapamatud-an
niya, pinaagi sa mga ilhanan ug mga katingalahan,…
nagkalainlaing mga milagro, ug sa mga gasa sa Espiritu
Santo, sumala sa iyang kaugalingong kabubut-on?

115 Dili sa kung unsa ang ginaingon sa mga tawo, o kung
unsa man ang ginaingon sa iglesia, kondili kung unsa mismo
ang kabubut-on sa Dios. Oh, kinahanglan natong hibaloon
ang kabubut-on sa Dios, dili ang pagpahimuot diha sa inyong
silingan, dili ang pagpahimuot diha sa inyong mga anak, dili ang
pagpahimuot diha sa inyong bana o sa inyong asawa. Kondili,
pangitaa n’yo ang kabubut-on sa Dios, ug buhata kana una.
Dayon ang tanang uban pa, ang gusto sa imong asawa ug ang
gusto sa imong mga anak, magasunod ra mismo niana. Pero,
unaha sà gyud ninyo ang Dios.
116 Matikdi n’yo, karon.

Kay wala niya ipailalum diha sa pagbulot-an sa mga
manulonda ang umalabot nga kalibutan, nga atong
gihisgotan.

117 Sa laing pagkasulti, ang halangdong mga Manulonda
nga nagapangalagad sa Kalangitan, sila ni Gabriel, Michael,
Woodworm, ug ang napulo ka linibo ug napulo ka linibo ka

pilo nga mga Manulonda sa Langit; o ang napulo ka gatusan
nga mga propeta nga nahianhi kaniadto sa yuta, ang matag usa
kanila; walaNiya hatagi ang si kinsaman kanila og pagkontrolar
sa umalabot nga kalibutan, nga atong ginahisgotan. Wala gyud
ni usa! Siya wala man miingon, “Isaias, pagakontrolon mo
ang kalibutan.” Wala Niya gipailalum ang kalibutan diha sa
pagbulot-an ni Elias. Wala usab Niya gipailalum kini ngadto
kang Gabriel, o sa unsa man nga manulonda, og unsa mang
nagapangalagad nga espiritu.
118 Matikdi n’yo kung unsa ang gisulti niya, si Pablo,
ginahimaya niya gihapon si Cristo, nga mao’y ginahisgotan
nato.

Apan may usa nga nagapamatuod sa usa ka dapit, nga
nagaingon, Unsa ba ang tawo, nga nagamatinagdanon
man ikaw kaniya? o ang anak sa tawo, nga ikaw
magaduaw man kaniya?
Imo nga gibuhat siya nga ubos lamang og diyutay kay

sa mga manulonda; imo nga gipurong-purongan siya og
kahimayaan ug sa kadungganan, ug gipahiluna mo siya
sa ibabaw sa mga buhat sa imong kamot:

119 Karon, kung gusto n’yong basahon kana, sa Mga Salmo 8:4-
6, si David ang nagasulti dinha. Bueno unsa ma’y tawag niya
dinhi kang David? Mao na kana, mismo dinha, kung husto ba
ako kaganinang buntag, mahitungod sa propeta.
120 Ingon niya, “Kay miingon ang usa sa mga manulonda sa usa
ka dapit.” Si David, ang mensahero sa Dios, usa ka manulonda
sa Dios, kay siya man ang mensahero sa Dios. Miingon ang
manulonda, miingon si David, diha sa Mga Salmo, “Gibuhat
Mo Siya nga mas ubos diyutay kay sa mga Manulonda sa
Langit.” Miingon ang usa ka manulonda nga gibuhat Siya sa
Dios nga mas ubos diyutay kay sa usa ka Manulonda, aron
Iyang mapurong-purongan Siya; ug aron mag-antus Siya ug
makasinati og kamatayon, aron pagabayawon pag-usab. Aron
Iyang himoon Siya nga…magapanunod sa tanang mga butang
sa kalibutan. [Blangko nga bahin sa teyp—Ed.]
121 Karon, sa—sa Mateo 28:18, mabasa nato ang ingon niini.
Human Siyang gilansang ug nabanhaw sa ikatulong adlaw,
gihinagbo Niya ang Iyang mga tinun-an ug gisugo sila nga
manglakaw sa tibuok kalibutan, aron iwali ang Maayong Balita
sa tanang binuhat. Miingon Siya, “Ang tanang mga kagahum
sa Langit ug sa yuta gikatugyan nganhi sa Akong mga kamot.
Ang tanang kagahum sa Langit, ang tanang kagahum sa
yuta, gitugyan Kanako.” Unsa man kini? Ang Tawo ug ang
Dios naghiusa. Nahimong unod ang Logos ug gipatay, ug
nabanhaw alang sa pagpamatarung kanato, ug mao mismo ang
dinihogan nga Emmanuel hangtud sa kahangturan ug hangtud
sa kahangturan. Gibalhin sa Dios ang Iyang puloy-anan, gikan

sa usa ka Trono sa kawanangan didto, ngadto sa kasingkasing
sa Iyang Anak, nga si Cristo Jesus, aron mabuhi ug magahari
hangtud sa kahangturan. “Ang Dios diha kang Cristo.” Siya mao
ang katapusang dapit nga pahulayanan sa Espiritu.
122 Ang Espiritu nagpabilin man sa usa ka tabernakulo,
kaniadto, nasayod na kamo niana, ilalum sa balong-balong. “Ug
gipatukoran Siya ni Solomon og usa ka balay. Apan, bisan pa
niana, ang labing Hataas wala magapuyo sa mga balay nga
binuhat sa mga kamot.” “Kondili gibuhatan Mo Ako og usa
ka lawas.”
123 Dinha sa Basahon sa Mga Buhat, sa ika-7 nga kapitulo,
sa dihang namulong siya, ingon siya, “Nakita na nilang tanan
Kini kaniadto. Nagtukod sila og balong-balong alang Kaniya,
nagtukod si Moises, og usa ka balong-balong, ug gipahimutang
ang arka didto, kay ang Dios atua man sa Lingkoranan sa
Kalooy. Wala Siya mipuyo didto.” Oo.
124 Tungod nga, “Gibuhatan Mo Ako og usa ka lawas,” ang
lawas sa Ginoong Jesus Cristo, nga gihimong mas ubos diyutay
kay sa mgaManulonda aronmakasinati og kamatayon; ug walay
lain kondili ang pinakalabing Hataas, si Cristo; ang Principe sa
Pakigdait, ang Hari sa mga hari, ang Ginoo sa mga ginoo, ang
Magbubuhat sa matag bitoon sa kalibutan.
125 Oh Dios! Siya’y nahimong mas ubos kay sa Iyang mga
linalang, aron Iyang tuboson ang tawo (tawong walay-puloy-
anan, og walay-mahimo), ug hatagan sila og usa ka puloy-
anan sa Langit. Mao nga gibiyaan Niya ang kahimayaan
sa Langit. Gibiyaan Niya ang pinakahataas nga Ngalan nga
mahimong itawag. Ug sa dihang ania na Siya sa yuta, gihatagan
Siya sa tawo og pinakaubos nga ngalan nga maihatag nila
Kaniya, miingon, “Usa Siya ka ilehitimo nga bata, sa sugod
pa lang.” Natawo sa usa ka pasungan, giputos og mga trapo
nga gikan sa likod sa yugo sa usa ka baka. Walay lugar
nga maadtoan, walay panimalay nga maulian. Ug gibansagan
pa nga, “Beelzebub,” ang punoan sa mga yawa. Gidaugdaug
Siya. Gilud-an Siya. Gibiaybiayan Siya. Gisalikway Siya, ug
mipaingon sa pinakahalawom nga bung-aw, ug nagpaubos sa
“pinakadautan nga bigaon.” Ingon niana ang gibuhat sa tawo
Kaniya.
126 Apan gibayaw Siya sa Dios sa hataas kaayo nga kinahanglan
na Niyang modungaw aron makita ang Langit. Gihatagan Siya
sa tawo og pinakaubos nga mapahimutangan, gihatagan Siya
og pinakangil-ad nga lugar, og pinakaubos nga ngalan. Pero
gibayaw Siya sa Dios ug gihatagan Siya og pinakahataas nga
Mapahimutangan, ug pinakahataas nga Ngalan. Mao kana ang
kalahian sa gibuhat sa tawo diha sa Anak sa Dios, ug sa gibuhat
sa Dios diha sa Anak sa Dios.

127 Nagpaubos Siya, aron nga mabayaw kita. Siya’y nahimong
kita, aron nga kita pinaagi sa Iyang grasya mahimong Siya.
Miabot Siya ngadto sa mga walay-puloy-anan, ug nahimo
Siya Mismo nga walay-puloy-anan, aron nga magkaaduna kita
og puloy-anan. Miabot Siya ngadto sa mga may sakit ug
nagmasakiton Siya Mismo, aron nga mamaayo kita. Miabot Siya
ngadto sa makasasala, “ug nahimong sala, Siya Mismo,” aron
nga maluwas kita.
128 Dili ikatingala nga gibayaw Siya. Dili ikatingala nga Siya
mao mismo kung Kinsa Siya karong gabhiona. Gibayaw Siya sa
Dios, ug ang tanang kagahum sa Kalangitan ug sa yuta gitugyan
ngadto Kaniya.
129 Ngani kaniadtong natapos na ang Iyang buluhaton sa yuta,
dinhi sa yuta…mianhi man Siya sa yuta, sa dihadiha nga
mianhi Siya, gipaila Siya sa bitoon sa kabuntagon ingon ngamao
ang Anak sa Dios. Gipakurog Niya ang matag yawa nga natagbo
Niya. Dalaygon ang Ngalan sa Ginoo! Nangurog ug nangatay-
og ang mga yawa, ug nagpakiluoy alang sa kalooy, sa Iyang
Presensiya. Oo, sir. Nakaila gayud ang tibuok impiyerno kung
Kinsa Siya.
130 Pero naglakaw nga mapainubsanon, wala gani Siya’y usa
ka luna nga mapatongan sa Iyang ulo, sa maulan nga gabii.
Samtang ang mismong mga hayop nga Iyang gilalang, “Ang
mga langgam sa langit adunay mga salag, ug ang mga milo
adunay mga lungib, apan ang Anak sa tawo walay ni usa ka luna
nga mapatongan sa Iyang mapanalanginong ulo.” Oo, ingon-
ana Siya.
131 Siya’y nahimong sala, nahimong ubos ug gibiyaan. Apan
nakaila gyud ang mga yawa kung Kinsa Siya. Nangamuyo pa
gani sila alang sa kalooy. Ingon sila, “Nganong mianhi Ka
aron sa pagpaantus kanamo sa dili pa moabot ang among
panahon?” Ug samtang ang mga magwawali nagtawag Kaniya
og, “Beelzebub, ang manghihimalad,” ang mga yawa nagtawag
pud Kaniya nga, “Ang Anak sa buhi nga Dios,” ug nagpakiluoy
alang sa kaluoy.
132 Oh, mohunong sà kita dinhi sa makadiyut! Si kinsa man
kamo, kung ingon-ana? Unsa ba kamahinungdanon ang inyong
trabaho? O unsa ba kamahinungdanon kanang gamay’ng balay
nga panag-iya nato? Unsa ba kamahinungdanon ang sakyanan
nga panag-iya nato?
133 Matahum nga dalaga, ikaw nga dalaga nga ingon pa
kalagsik, unsa ba kamahinungdanon kanang imong kaanyag
karon? Kamongmga batan-ong lalaki nga pinasinaw, pinahapay
ang buhok, og tul-id pa ang mga abaga, magtikubo gihapon
kamo sa umaabot nga adlaw, pagmatigulang na kamo.
134 Apan, dalaygon ang Ginoo! Aduna man kamo’y kalag nga
natawo na pag-usab. Mabuhi na kamo hangtud sa kahangturan,

tungod kay Siya nahimomang kamo, aron kamo pinaagi sa Iyang
grasya mahimong Siya, ug nag-andam na og usa ka dapit alang
kaninyo.
135 Oh, kita nga nanagdahum tungod nga aduna kita’y pangpuli
nga mga sinina, ug pipila ka mga groseri sa balay, unsa ra man
kita? Mahimo baya kining kuhaon sa Dios sulod sa usa ra ka
segundo. Bisan ang inyo mismong gininhawa anaa man sa Iyang
kamot. Ug ania Siya sa atong taliwala aron ayohon ang mgamay
sakit, aron magsangyaw ug magpahayag, ug aron magapanagna,
ug sa matag higayon hingpit gayud. Ug may kahingawa gyud
gani nga buhion pag-usab, ang usa ka gamay’ng isda, sa atong
taliwala. Si Jehovah nga anaa sa palibot nato, si Jehovah nga
anaa sa sulod nato, ang halangdon ug ang gamhanang MAO
NA AKO.
136 Kaniadtong namatay Siya, nagdahum sila nga napildi na
nila Siya. Mikanaug man Siya ngadto sa impiyerno. Sa pagbiya
Niya sa yuta niadtong adlawa nga gilansang Siya, miadto Siya
sa dapit sa mga nangalaglag. Miingon ang Biblia, “Miadto Siya
ug nagwali sa mga kalag nga atua sa bilanggoan, nga wala
naghinulsol niadtong pagkamapailubong, mga adlaw ni Noe.”
Kaniadtong namatay Siya, ugmibiyaKaniya ang Iyang Espiritu,
nahimo Siya nga Logos pag-usab. Siya mismo, sa nasayran ko,
miingon, “GikanAko saDios.Mobalik Ako ngadto saDios.”
137 Ug ang Dios sàb kadtong Haligi nga Kalayo nga nanguna
sa mga anak didto sa kamingawan. Ug kaniadtong ania pa Siya
sa yuta…Ug kaniadtong namatay Siya, mibalik Siya pag-usab
ingon nga usa ka Kahayag. Nakita gani Siya ni Pablo, ug usa
Siya ka Kahayag. Pero wala ni usa sa tanang uban pa kanila ang
nakakita Kaniya. Nakita ra nila nga natumba si Pablo. Adunay
miigo sa iya, ug usa Kadto ka Kahayag. Ang ingon ni Pablo, “Si
Kinsa ba Kining ginalutos ko?”
138 Ang ingonNiya, “Saulo, Saulo, nganong ginalutosmoAko?”

Miingon, “Si Kinsa ba Kini?”
139 Mitubag Siya, “Ako mao si Jesus, nga imong ginalutos, ug
malisud kanimo ang pagtindak samga espuela.”
140 Busa miadto siya ug gitun-an ang mahitungod niadto nga
Kahayag. Gibalikan ni Pablo ang Biblia, aron hibaloon kung
unsa gyud kadto nga Kahayag. Ug gisulat niya kini nga Sulat.
Siya ang mao ra mismo nga Jehovah. Kadtong mao ra nga
Kahayag ang atua sa kamingawan uban ang mga anak sa Israel.
Ug kaniadtong atua si Pedro sa bilanggoan, Siya mao kadtong
Kahayag ngamisulod ug nag-abli samga pultahan.
141 Ug pinaagi sa Iyang grasya, aron walay ikapasumangil ang
si kinsa man…Oh, kung mahimo lang unta nilang hikalimtan
ang walay-kahibalo nga mga mensahero, ug hinumduman nga:
dili ang mensahero, kondili ang Mensahe mismo. Mikanaug Siya

pag-usab, nga ania uban kanato, sa porma nga usa ka Haliging
Kahayag. Ug ngani nagapanglihok Siya pinaagi sa Iyang mao
gihapon nga mga milagro ug mga ilhanan, nga wala nagatipas
sa Biblia; kondili nagapabilin mismo sa Biblia, pabilin nga
nagapailalum niini, nga ginapahayag ang Iyang kahimayaan, og
ginapakita ang Iyang gahum. Dalaygon ang Iyang balaan nga
Ngalan!
142 Kabalo ko nga gahunahuna mo nga tingali nabuang na ako;
apan, oh, ang mapanalanginong Eternal nga Kapahulayan nga
ania sa kinasuloran sa akong kalag, bisan pa magapanglukot
man ang mga bagyo, ang akong angkla nakakupot na gayud
sulod sa tabil.
143 Ug ang masud-ong Siya kaniadtong namatay Siya, hangtud
nga, ang bulan miyukbo nga may kahadlok. Misalop ang adlaw
sa udtong tutok. Ug kaniadtong miadto Siya sa dapit sa mga
nangalaglag, [Ginatuktok ni Igsoong Branham ang pulpito—Ed.]
mituktok sa pultahan, ug naabli ang pultahan. Ang ingon sa
Biblia, “Nagwali Siya sa mga kalag nga atua sa bilanggoan,
nga wala naghinulsol niadtong pagkamapailubong mga adlaw
ni Noe,” human niadtong mitaliwan Siya dinhi sa yuta. Igsoon
kong lalaki, igsoon kong babaye, kaniadtong mitaliwan Siya,
nahuman na ang Iyang buluhaton sa yuta, apan padayon
gihapon Siya nga nagapamuhat. Ug nagapamuhat gihapon Siya
hangtud karong gabhiona. Amen.
144 Nanuktok Siya sa pultahan sa mga nangalaglag. Miingon
ang Biblia nga nanuktok Siya. Ug nagpamatuod Siya, “Ako
mao ang Binhi sa babaye. Ako mao Siya nga gisulti ni Adan.
Ako Mao ang gikasulti ni Enoch nga moanhi uban ang napulo
ka libo sa Iyang mga balaan. Ako mao ang Anak sa buhi nga
Dios, ug gipalagpas na ninyo ang inyong adlaw sa grasya. Apan
gipropesiya na kini kaninyo, pinaagi sa mga manulonda, nga
si Enoch, si Noe, nga kinahanglan Kong moanhi aron tumanon
ang matag Pulong sa Biblia sa Dios. Ania Ako ingon nga usa ka
saksi sa niini nga ‘yuta sa mga nangalaglag.’” Ug nagwali Siya
ngadto kanila.

Didto sa impiyerno miadto Siya, didto mismo sa mga
pultahan sa impiyerno, og nanuktok sa pultahan. Giablihan sa
yawa ang pultahan, ogmiingon, “Nakuha na gyud tàKa.”
145 Gibakwi kadtong mga susi nga atua sa kilid sa yawa,
miingon, “Ikaw yawa, dugay ka nang nagapanghulga.” Ania,
dinhi mismo sa Biblia. Hisgotan ko kini pagkataudtaud. “Dugay
ka nang nagapanghulga, pero mianhi na Ako aron mangulo.”
Gibakwi ang mga susi ug gisipa ang yawa pabalik sa sulod, ug
gisirhan ang pultahan.

Giadtoan sàb ug gibanhaw sila ni Abraham, Isaac, ug Jacob.
Ingon nga sa ikatulong adlaw nabanhaw Siya, ug kadtong

mga nangatulog sa lubnganan nabanhaw uban Kaniya. Oh,
alleluyah! Dili ikatingala ngamiingon angmagbabalak:

Sa buhi pa, gihigugma Niya ako; sa
pagkamatay, giluwas Niya ako;

Sa paglubong, gidala Niya palayo ang akong
mga sala;

Sa pagkabanhaw, Iya akong gimatarung nga
walay-bayad hangtud sa kahangturan:

Sa umalabot nga adlaw Siya moabot man—oh,
mahimayaon gayud nga adlaw.

146 Panalanginan unta ang higot nga nagabugkos sa atong mga
kasingkasing sa Cristohanong pagpakig-fellowship, sa gugma sa
Dios. Kaniadtong nabanhaw Siya, wala pa Siya natapos, niadto.
Tungod daghan pamanSiya’y buluhaton nga angay’ng buhaton.
147 Miingon ang Biblia, “Mikayab Siya sa Kahitas-an ug
naghatag og mga gasa sa mga tawo.” Adunay atmospera nga
mitabon kaniadto sa ibabaw sa yuta, nga mao ang kangitngit,
kaguol, kamatayon, ug kaluya. Ang mga pag-ampo kaniadto
dili makadangat sa itaas, tungod wala pa man nahimo niadto
ang Pagbayad-sa-sala. Apan, gilabang Niya ang tabil. Giablihan
Niya ang dalan. Gibungkag Niya ang tabil sa sakit. Gibungkag
Niya ang tabil sa kasal-anan. Gibungkag Niya ang tabil sa
kaluya. Gibungkag Niya ang tabil sa kaguol. Gibungkag Niya
ang matag tabil, ug naghimo og dakung-dalan alang sa tawong
lumalangyaw, nga nagalakaw sa dakung-dalan sa Hari. Oh,
grabe, kaniadtong gilabang Niya ang bulan ug ang mga bitoon,
og nagpadayon pa!
148 Nagasunod, sa luyo Kaniya, ang mga balaan sa Daang
Tugon, sila ni Abraham, Isaac, ug Jacob. Mikayab sila ngadto
sa kalangitan sa Langit. Sa diha nga halayo pa sila gikan sa
Siyudad, mahanduraw ko nga giyahat nila ang ilang mga mata.
Miingon si Abraham, “Mao kana ang Siyudad nga gipangandoy
nakong masud-ong. Oh, ari ka, Isaac. Ari ka, Jacob. Oh, mga
magpapanaw ug mga lumalangyaw kita sa yuta, apan mao na
kana ang Siyudad.Mao naKanamismo ang atong gipaabot.”
149 Ug miingon ang Biblia nga misinggit sila, “Sakwata ninyo,
kamong mga ganghaan nga walay katapusan, ug sakwata ninyo
ang inyong kaugalingon, kay angHari saHimayamosulod.”
150 Ug ang mga Manulonda sa luyo sa mga ganghaan misinggit
pud ngadto niining mgamanulonda nga dinhi dapit, ug miingon,
“Kinsa ba kining Hari sa Himaya?”
151 Ug ang mga manulonda nga dinhi dapit, ang mga propeta,
mitubag, “Ang Ginoo sa mga Panon, ang Makagagahum sa
panggubatan.”
152 Ug gituplok nila ang mga pindotanan ug naabli ang dakung
pultahan. Didto mismo sa tunga-tunga sa kadalanan nagaabot

Siya, ang Mangdadaug, nga nagmadaugon, kauban ang mga
balaan sa Daang Tugon nga nagalakaw sa luyo Niya. Milingkod
sa Trono, ogmiingon, “Amahan, ania na sila. Imoha sila.”
153 Miingon Siya, “Saka ngari ug lumingkod Ka, hangtud nga
ibutang Ko ang Imong mga kaaway nga tumbanan sa Imong
mga tiil.” Sa pagbasa nato, masayran nato kana dinhi sa
Kasulatan. Oo.
154 Paminawa n’yo. Karon ania na kita sa ika-8 nga bersekulo:

Pagkahuman iyang gipasakup ang tanang mga butang
sa ilalum sa iyang mga tiil. Kay…sa iyang pagpasakup
sa tanang mga butang sa ilalum sa iyang mga tiil, wala
siya’y gibilin nga wala…isakup kaniya. Apan karon
wala pa nato makita…ang tanang mga butang nga
nasakup kaniya.
Kana mao ang, kamatayon. Wala pa nato makita ang

kamatayon, karon, tungod kay mamatay pa man kita. Makita
ra nato ang kamatayon.

Apan, sa ika-9 nga bersekulo, “Apan nakita nato si Jesus!”
Amen. Paminawa n’yo.

…nakita nato si Jesus, nga gihimong ubos ug
diyutay lamang kay sa mga manulonda tungod sa
pag-antus sa kamatayon, gipurongpurongan sa himaya
ug kadungganan; aron nga tungod sa grasya sa Dios
pagatilawan niya ang kamatayon alang sa tagsatagsa ka
tawo.
Nganong gihimo man Siya nga mas ubos kay sa mga

Manulonda? Aron Iyang masinati ang kamatayon. Kinahanglan
Niyangmamatay. KinahanglanNiyangmoanhi, aronmamatay.
155 Tan-aw dinhi, higala. Ayaw, ayaw ninyo kalimti kini. Sa
pagpaingon ni Jesus kaniadto, nga nagatungas sa bungtod,
nagahunghong na ang kamatayon sa Iyang ulo.
156 Ipananglitan tà ang atong paghulagway ngadto sa
Jerusalem, duha ka libo ka tuig na ang milabay. Ug unsaon
man ninyo sa pagsalikway Niini? Ngani madungog ko ang usa
ka tingog nga nagagikan sa dalan. Unsa man kadto? Usa kadto
ka butang nga nagkadasmag-dasmag. Usa kadto ka karaan
og sagapsapon nga krus, nga pagawas sa mga ganghaan sa
Damascus, nga nagkadasmag-dasmag sa mga bato. Atua sa
gihapon didto kadtong dagkungmga bato. Nagakadasmag kadto
sa dagkung mga bato, nagkadasmag-dasmag. Mahanduraw ko
ang nanglagsik nga Dugo didto sa dalan. Unsa man kadto? May
usa ka Lalaki nga wala gyu’y nabuhat nga kadautan; walay unsa
man kondili ang maayo lang gayud. Pero buta man gud ang mga
tawo.Wala nila Siya hiilhi. Wala nila Siya naila.

Moingonmo, “Buta? Adunaman sila’y panan-aw?”

157 Mahimo man nga aduna ka’y panan-aw pero buta sa
gihapon. Nagatoo ba mo niana? Mao kana’y giingon sa Biblia.
Mahinumduman n’yo ba si Eliseo didto sa Dothan? Miadto siya
didto ug gibutahan ang mga tawo, og miingon, “Karon sumunod
kamo sa ako.” Mga buta sila ngadto kaniya.
158 Ug buta man sàb ang mga tawo karong gabhiona. Ngani
may usa ka iglesia nga dili nagatoo sa Balaanong pagpang-
ayo, ang miduol sa ako usa ka higayon, ug miingon, “Butahi
ako. Butahi ako.” Nahitabo kadto sa balay ni Igsoong Wright.
Miingon, “Butahi ako.” Ingon pa, “Gibutahan man gani ni Pablo
ang usa ka lalaki, kaniadto.”Miingon, “Butahi sàb ko.”
159 Ingon ko, “Higala, gibuhat na kana sa yawa. Buta na man
ka. Tinuod, mao gayud.”
160 Ingon siya, “Ayoha kining batang babaye ug motoo ako
kanimo.”
161 Ingon pud ko, “Luwasa kana nga makasasala ug motoo ako
kanimo.” Bitaw.
162 “Oh,” ingon siya, “kinahanglan niya úna ngamotoo.”
163 Ingon ko, “Mao man gihapon, kinahanglan kining moabot
úna pinaagi sa gamhanang grasya sa Dios.”
164 Ang yawa, ang—ang dios sa niini nga kalibutan, gibutahan
niya ang mga mata sa mga tawo. “Aduna sila’y mga mata apan
dili sila makakita,” ang ingon sa Biblia.
165 Tuod man atua Siya didto, nga nagatungas sa dalan,
nagalakra ang Dugoan nga mga tunob-sa-tiil didto sa dalan.
Ang buyog sa kamatayon atua na sa palibot Niya, nagahunghong
Kaniya, “Diyutay na lamang nga gutlo ug mapukan na gyud tà
Ka.” Nagakaluya na Siya, og nagakauhaw sa tubig.
166 Napusilan ako kaniadto, og nagbuy-od na didto sa umahan,
nagadagayday na gayud ang dugo gikan sa ako. Misinggit ako
para mangayo og tubig. Ug midagan dayon ang akong higala,
gikuha ang iyang kalo ug gituslob kadto sa tubig; nga dugay
nang napundo, og may mga waya-waya na. Miduol siya, ug
giabli ko ang akong baba; og gipuga niya kadtong kalo. Tungod,
nagabugwak na man ang dugo nga mora na’g tuboran, kon diin
ako nasamdan og ayo gumikan sa pagkapusil. Kauhawgayud!
167 Niadtong tungora naamgo gyud nako kung unsa pud kaha
ang giagian sa Ginoo, human nga nagdugo kaniadto tibuok
buntag, gikan sa alas nuebe hangtud alas tres sa hapon, nawad-
an na gyud og daghang Dugo. Mahanduraw ko ang Iyang
bisti, una, nga mora’g may mga gagmay’ng lama. Ug kadtong
tanan nga mga lama hinay-hinay nga nagkadaku ug natingub,
nahimong usa ka dakung mantsa sa Dugo, nga nagadagayday sa
Iyang bitiis samtang nagalakaw Siya. DugoKadto ni Emmanuel.
Oh, dili gani takus Niadto ang yuta.

168 Apan samtang nagatungas Siya, kining buyog atua na sa
palibot Niya. Unsa ma’y gibuhat niini? Sa katapusan gipaak
Siya niini.

Apan, igsoon, nasayod ang si kinsa man, nga ang usa
ka insekto o usa ka buyog, kung nakapamaak na kini sa
imoha kausa, nan tapos na dinha ang pagpamaak. Dili na kini
makapamaak pa. Tungod kay, pagbiya niini, matangtang naman
ang ikot niini.

Mao kana’y hinungdan nga gikinahanglang mahimong unod
ang Dios. Gidawat Niya ang ikot sa kamatayon diha sa
Iyang unod, ug gitangtang Niya ang ikot gikan sa kamatayon.
Dalaygon angNgalan saGinoo!Mahimongmohagyong-hagyong
ang kamatayon ug mamaak, pero dili na gyud kamo mahimong
pasakitan niini.
169 Si Pablo, sa dihang nabati niya nga nagahunghong-
hunghong kadto nga buyog sa palibot niya, og nagpaingon na ang
kamatayon. Miingon ra siya, “Oh kamatayon, hain na ang imong
ikot?” Mahimo niyang itudlo ang Kalbaryo kon diin nabilin kini
didto sa unod ni Emmanuel. “Hain na ang imong pagdaug? Apan
salamat sa Dios nga naghatag kanato og pagdaug pinaagi sa
atong Ginoong Jesus Cristo.” Oo.
170 Dili pa nato makita ang tanangmga butang.

Apan nakita gyud nato si Jesus, nga gihimong ubos ug
diyutay lamang kay sa mga manulonda tungod sa…
pag-antus sa kamatayon,…
Kay angay kaniya, alang kang kinsa ang tanang—

tanangmga butang, aron pinaagi kaniyamaanaa kanato
ang tanang mga butang, sa sugod…daghang mga
anak…ug mahimong punoang magbubuhat sa atong
kaluwasan…pinaagi sa pag-antus.
Ang bugtong paagi nga mahimo Siya nga Magbubuhat sa

atong kaluwasan, gikinahanglanNiyangmag-antus.
171 Paminawa n’yo kining maanindot nga mga Pulong dinhi
karon. Ania paminawa n’yo.

Kay siya nga nagabalaan ug sila nga ginabalaan…
usa:…
Oh, dili ba ninyo makita ang Punoan ug ang sanga dinha?

Usa lamang.
…tungod niana nga hinungdan siya wala maulaw

nga pagatawgon nga mga igsoon,
Kita n’yo? Ngano man? Paminawa n’yo, ang sunod nga

bersekulo.
Nga nagaingon, igapahayag ko ang imong ngalan

ngadto sa akong mga igsoon, sa taliwala sa kapunongan
magaawit ako sa imong mga pagdayeg.

Ug usab, igabutang ko ang akong pagsalig kaniya. Ug
usab, Ania karon ako ug ang mga anak nga gihatag mo
kanako.

Busa sanglit kay ang mga anak umalambit man sa
unod ug dugo, sa maong pagkaagi siya usab miambit
niini; aron pinaagi sa kamatayon malaglag niya ang
may gahum sa kamatayon, nga mao, ang yawa;

Ug pagaluwason niya ang tanan nga tungod…
tungod sa…tungod…kay ang kamatayon sa una pa
nagpabilin nga nagpasakup sa pagkaulipon.

172 Sa una pa gikahadlokan na gyud sa tawo ang kamatayon.
Mao nga si Cristo nahimong sala, gihimong ubos, aron angkonon
ang kamatayon diha sa Iyang Kaugalingon. Ug wala Niya
gikaulaw nga pagatawgon nga atong “Igsoon,” kay Siya man
usab gitintal sama kanato nga ginatintal. Ug mahimo Niya
ang…mamahimong husto nga matang sa tigpangaliya, tungod
kay naagihan man Niya ang mao ra nga matang sa tentasyon
nga inyong ginaagihan. Ug mao nga Siya ang mipuli kaninyo,
ingon nga hingsayran nga dili n’yo kini madaug sa inyong
kaugalingon.
173 Busa, wala ba ninyo maamgo, igsoong lalaki, igsoong
babaye? Nga grasya gayud ang tibuok butang. Ang tanan niini
grasya gayud. Dili kini sa kung unsa ang inyong ginabuhat, sa
unsa mang paagi. Kondili kini mao’y sa kung ang gibuhat na
Niya para kaninyo. Bueno, wala gani ni usa ka butang ang arang
n’yong mahimo para mamahimong takus sa inyong kaluwasan.
Ang inyong kaluwasan usa kana ka gasa. Si Cristo nahimong
sala, aron nga kamo mahimong matarung. Ug Siya mao ang
angayan nga Punoang Magbubuhat sa atong kaluwasan, tungod
kay Siya nag-antus man sama kanato nga nagaantus. Siya usab
gitintal sama kanato nga ginatintal. Ug wala Niya gikaulaw
nga pagatawgon nga “atong Igsoon,” tungod kay nasayod Siya
mismo sa kung unsa ang atong ginaagihan. Oh, dalaygon ang
Iyang Ngalan!

Kay sa pagkatinuod wala niya gigamit ang porma nga
iya sa mga manulonda; kondili nahimo siya sa porma sa
kaliwat ni Abraham.

174 Oh, my! Wala Siya nahimong usa ka Manulonda. Kondili
nahimo Siya nga Binhi ni Abraham. “Ug kita, ingon nga mga
patay na diha kang Cristo, nahimo kita nga Binhi ni Abraham,
ug mga manununod sumala sa saad.” Kita n’yo? Wala Niya
gigamit ang porma nga iya sa usa ka Manulonda. Wala Siya
nahimong usa ka Manulonda. Kondili nahimo Siya nga usa ka
Tawo. Nahimo Siya nga Binhi ni Abraham, ug giangkon ang ikot
sa kamatayon diha sa Kaugalingon Niyang unod, aron ipasig-
uli kita pabalik ngadto sa Dios, ug karon nagalingkod na didto

ingon nga usa ka Tigpangaliya. Grabe, unsaon pa man nato sa
pagsalikway Niini, higala?
175 Paminaw mo.

Busa kinahanglan siya mahimong sama sa iyang mga
igsoon sa tanang mga butang, aron mahimo siyang
maloloy-on ug matinumanon nga labaw’ng sacerdote sa
mga butang nga mahitungod sa Dios, aron sa paghimo
og halad-pagpasig-uli…sa sala sa katawohan.

176 Aron Siya mahimong Tigpasig-uli! Kita n’yo, tungod aduna
ma’y panagkaaway tali saDios ug sa tawo.Ugwalay tawong…

Gikapadala silang mga manulonda, mga propeta. Pero dili
nila mahimong mopuli kaninyo, tungod kay gikinahanglan man
sàb nilang mag-ampo para sa ilang mga kaugalingon. Mao nga
dili sila ang puedeng mopuli.
177 Dayon, gipadala pud Niya ang kasugoan. Pero ang kasugoan
usa ra man ka pulis nga magbalhog kanato sa bilanggoan. Dili
niini mahimong ipahigawas kita. Gipadala Niya gihapon ang
kasugoan.

Gipadala Niya ang mga propeta, gipadala Niya ang mga
matarung, ug tanan na, pero dili gihapon sila makahimo sa
pagbayad-sa-sala. Mao nga mikanaug Siya ug nahimong usa sa
ato. Oh, my!
178 Kon aduna lang unta kita’y daghang oras karon, gusto
ko untang hisgotan sa inyo ang balaod sa katubsanan; pero
wala na man kita’y oras, kadiyut na lang. Ang maanindot nga
hulagway mao’y mahatungod kang Ruth ug Noemi. Kung tan-
awon n’yo dinha, ang kasabotan, kung unsa nga ang mag-uuma,
ang tawo nga mao’y motubos sa kabtangan nga nawala ug
nahulog, kinahanglan úna nga mahimong kabanay sa tawo nga
nawad-an og kabtangan. Mao kana’y hinungdan nga si Boaz
kaniadto gikinahanglang mahimong usa ka…usa ka kabanay
ni Noemi, aron iyang makuha si Ruth. Ug usab, gikinahanglan
niya nga mahimong takus. Gikinahanglan nga may kasarang
siya nga mabuhat kadto, aron nga matubos ang nawala. Ug si
Boaz, didto sa ganghaan, dayag nga nagpamatuod, pinaagi sa
pagtangtang sa iyang sapatos, nga gitubos na niya si Noemi
ug ang tanan niyang panag-iya. Ug kinahanglan niya úna nga
mahimong kabanay.
179 Ug mao kana’y hinungdan nga si Cristo, ang Dios,
kinahanglan nga mahimong atong kabanay. Ug mao nga
mikanaug Siya ug nahimong usa ka Tawo. Ug naagihan Niya
ang tentasyon. Ug gikataw-an Siya, gibiaybiayan, ug gilutos,
ug gibalewala ra, ug gitawag pa gyud nga “Beelzebub,” ug—
ug gibugalbugalan, ug nag-antus sa kamatayon ilalum sa silot
nga kamatayon. Kita n’yo? Gikinahanglan Niya nga mahimong
atong kabanay. Gikinahanglan Niya ngamapasanginlan, tungod

nga gipasanginlan man sàb kamo. Gikinahanglan Niyang
pas-anon ang mga sakit, tungod nga nagmasakiton kamo.
Gikinahanglan Niyang pas-anon ang mga sala, tungod sa inyong
mga sala. Ug gikinahanglan Niya nga mahimong kabanay.
Tungod ang bugtong paagi aron matubos Niya kita mao man
angmahimong atong kabanay. Ug ang paagi nga mahimo Siyang
kabanay, mao’y pinaagi sa paggamit sa porma sa makasasala
nga unod ug sa pagkahimong usa sa ato. Ug pinaagi niana,
gibayran Niya ang bili ug gitubos kita pabalik sa pagpakig-
fellowship sa Amahan. Oh, pagkamaloloy-on nga Manluluwas!
Ngani dili gyud kini’y arangmaipahayag ogmga pulong.

Kay niana siya sa iyang kaugalingon nag-antus sanglit
napailalum,…ug makahimo sa pagtabang niadtong
mga ginatintal.

180 Ang pagtabang nagakahulogan og “pagka-looy.” Kana, ang
hinungdan nga Siya’y nahimong ingon niini, aron mahimo Siya
nga maloloy-on kaninyo nga mga…dunay mga kadaugan ug
mga kapakyasan, ugmaymga diyutay’ng pagsulod ug paggawas,
ug pag nagakagrabe ang mga tentasyon kaninyo nga dili na
ninyo halos maagwanta kini. Nasayod gyud Siya kung unsaon sa
pagtabang kaninyo. Atua man Siya didto, aron mangaliya. Atua
Siya didto, aron higugmaon kamo. Ug bisan pa og mahisalaag
kamo, dili gyud Niya kamo talikdan. Moduol gihapon Siya
kaninyo ug manuktok sa inyong kasingkasing. Walay usa ka
backslider nga ania sulod sa bilding karon nga wala nakahibalo
nga nagapanuktok ang Dios sa iyang kasingkasing adlaw-
adlaw. Ug buhaton gyud Niya kana samtang mortal pa kamo
dinhi niining yutaa, kay gihigugma man Niya kamo. Gitubos
Niya kamo.

181 Ngani naningkamot gayud ang mga magbabalak,
naningkamot ang mga manunulat, naningkamot ang tawo aron
ipahayag kining tema mahitungod sa “gugma,” pero dili gyud
kini arangmaipahayag diha sa mga pagpahayag nga iya sa tawo.
Mao nga adunay miingon:

Oh, ang gugma sa Dios, daw sa unsa ka
madagayaon ug pagkaputli!

Daw sa unsa ka dili-matugkad ug
pagkakusgan!

Hangtud sa kahangturan kini magalungtad,
Nga pagaawiton sa mga balaan ug mga
manulonda.

Kung ang kadagatan pagapun-onman og tinta,
Ug ang kalangitan ang himoong sulatanan;
Ang matag lindog sa yuta ang himoong
pangsulat,

Ug ang matag tawo usab ang mamahimong
tigsulat;

Apan ang isulat ang gugma sa Dios nga
Labing-hataas

Makapahubas gayud sa kadagatan;
Ni dili gani mapasigo sa sulatanan ang
kinatibuk-an,

Bisan pa nga pagainaton ang tibuok
kalangitan.

182 Dili gayud ninyo masabtan. Wala gyu’y paagi nga masabtan
nato kadtong mahimayaong halad, nga Iyang gibuhat, nga
mikanaug ug gipasig-uli kita pabalik ngadto sa Dios. Dayon
mibalik Siya ug miingon, “Karon, dili Ko kamo pagabiyaan nga
mga ilo. Mobalik Ako pag-usab ug magauban kaninyo, bisan sa
sulod ninyo, hangtud sa katapusan sa kalibutan.”
183 Ug ania na kita karon, nagapuyo sa katapusang panahon,
kauban ang mao gihapon nga Jesus, nga dunay mao ra gihapon
nga mga butang, mao gihapon nga mga ilhanan, mao gihapon
nga mga katingalahan, mao gihapon nga kaluwasan, ang mao
gihapon nga Espiritu nga nagapamuhat sa mao gihapon nga
mga butang, mao gihapon nga Ebanghelyo, mao gihapon nga
Pulong, mao gihapon nga mga paghulagway, mao gihapon nga
kapadayagan, og tanan-tanan na. Mao nga dili gayud nato
angay’ng talikdan kining dakung kaluwasan, kay manubag man
gyud kita, sa umaabot nga adlaw, sa kung unsa ang ginabuhat
nato sa Anak sa Dios.
184 Anaa Siya diha sa inyong kamot karong gabhiona,
makasasala, backslider. Unsa ma’y buhaton n’yo Kaniya?
Moingon mo, “Bueno, likayan ko úsa Kini.” Pero, timan-i n’yo,
ayaw ninyo buhata kana. Wala gyu’y paagi, man lang, kung usa
ikaw ka makasasala, nga mobiya ka dinhi niining bilding nga
mao ra sa gihapon. Dili kana mamahimo.
185 Si Pilato, usa ka gabii kaniadto, gisulayan niyang buhaton
kadto. Nagpakuha siya og tubig ug nanghunaw siya sa iyangmga
kamot. Miingon, “Wala gyud ako’y kahilambigitan Niini. Mao
ra gihapon ako nga daw sa wala ako makakita Niini. Wala ko
hidunggi ang Ebanghelyo. Ayaw nakong magkaaduna og unsa
man nga kahilambigitan Niini.” Mahimo ba niyang manghunaw
paramatangtangKini gikan sa iyangmga kamot?Dili gayud.
186 Sa katapusan, kahibalo ba mo kung unsay nahitabo kang
Pilato? Nawad-an siya og hustong pangisip. Ug didto sa
Switzerland, kon diin kami niadtong miaging tuig, aron iwali
ang Ebanghelyo, bueno adunay karaang sugilanon nga ang
ingon, kono, aduna didto’y usa ka linaw sa tubig, kon diin
nagaadto ang mga tawo nga gikan pa sa tanang bahin sa
kalibutan, aron motan-aw niadto, matag tuig, sa panahon sa
pagpalansang. Si Pilato, gilusbog niya ang iyang kaugalingon

sa kamatayon, nagpakamatay, pinaagi sa paglukso ngadto sa
maong tubig ug gilumsan ang iyang kaugalingon. Ugmatag tuig,
sa mao ra mismo nga adlaw, may nagabukalbukal kono nga
asul nga tubig gikan niadtong linaw, nagapakita nga gisalikway
kono sa Dios ang tubig. Dili gayud makahugas ang tubig para
matangtang ang Dugo ni Jesus gikan sa inyong mga kamot o
sa inyong kalag. Aduna lama’y bugtong paagi para mahimo
kana, mao ang dawaton Kini ingon nga inyong personal nga
kapasayloan ug magpasig-uli sa Dios.

Mag-ampo kita.
187 Langitnong Amahan, ginapasalamatan Ikaw namo karong
gabhiona tungod sa Pulong. “Kay ang pagtoo nagaabot
pinaagi sa pagpatalinghug, ug sa pagpatalinghug sa Pulong.”
Ginapasalamatan Ikaw namo tungod kang Jesus. Ug ingon
nga nakita na namo kining makuyaw nga adlaw nga among
gikinabuhian, ang mga ilhanan ug mga katingalahan, pero
daw sa unsa nga ginapalabay ra namo kining mga butanga.
Dios, ablihi intawon ang mga mata sa mga tawo dinhi
niining tabernakulo, karong gabhiona, aron nga makita nila
ug masabtan nga ania na kami sa kaulahiang mga takna. Ang
panahon madali kaayo nga nagalabay. Dili na kami magdugay
pa dinhi, ug kinahanglan na namong makita si Jesus. Ug
mamahimo pa nga pagaisipon kami nga mga mabudhion, kay
wala ma’y pagpangatarungan. Kaganinang buntag, sa dihang
gihatag Mo kadtong mahimayaon, gamhanan nga panan-awon,
bahin niadtong lalaki nga mitambong dinhi, nga gikan pa
sa halayo nga nasud; ug ang makita siya, sa wala gyu’y
pagduhaduha, nga mitindog gikan niadtong wheel chair, og
nakakita na. Ang iyang mga bitiis nalig-on na, ngani sa tibuok
bilding, nagakalipay ug nagadayeg siya sa Dios. Nagapakita
lang nga makahimo gyud ang Dios sa niining mga bato sa
pagpatindog og mga anak kang Abraham. Ang makita ang
maong mga panan-awon, sama sa giingon ni Jesus, “Wala Ako’y
arang mabuhat hangtud nga ipakita Kanako sa Amahan. Wala
Ako’y arang mabuhat.”
188 Misunod Kaniya ang buta nga lalaki kaniadto, ug miingon,
“Kaloy-i intawon kami.”
189 Miingon Siya, samtang gihikap ang ilang mga mata ug
miingon, “Sumala sa inyong pagtoo, mao ang mahimo alang
kaninyo.”
190 Karon, Ginoo, makita man namo si Jesus. Hinoon dili pa
namo makita ang tanang mga butang. Makita ug ginadala
gihapon namo ang mitaliwan namong mga balaan ngadto sa
lubnganan, ug ginalakwan ang lubnganan sa matag usa. Apan
makita gyud namo si Jesus, nga naghimo sa saad. Makita namo
Siya nga nagauban kanamo. Dili si Jesus nga anaa sa lubnganan,
dili si Jesus kaniadtong duha ka libo ka tuig na ang milabay;

kondili si Jesus gayud karong gabhiona, nga ania uban kanamo.
Makita namo Siya nga nadayag diha sa tanan Niyang gahum, ug
mga ilhanan, ug mga katingalahan.
191 Dios, hinaut nga dili gyud namo pagatalikdan kining dakung
Kaluwasan. Kondili amo unta Kining hangupon, ug dawaton
Kini, ug magmatinahuron, ug ikinabuhi Kini hangtud sa adlaw
nga moabot si Jesus aron kuhaon na kami Pauli. Itugot kini,
Ginoo. Amo kining ginapangamuyo sa IyangNgalan.
192 Ug samtang nakaduko ang atong mga ulo, aduna ba
kaha’y tawo dinhi sa sulod sa bilding karong gabhiona, ilalum
sa Balaanong Presensiya sa Balaang Espiritu, ang moingon,
“Igsoong Branham, nagatoo ako nga sayup gyud ako. Nagatoo
ako nga nasayup ako. Gipadayag kanako sa Dios ang akong mga
sala. Ug nagatoo ako nga sayup gyud ako. Ipataas ko ang akong
kamot ngadto Kaniya ug mangamuyo alang sa kalooy, karong
gabhiona. Dios, malooy Ka kanako. Nasayup ako.” Mahimo n’yo
ba kana?
193 Samtang nagahulat kita sa makadiyut, kung aduna ma’y usa
ka tawo nga ania karon nga gustong magpabautismo, adunay
pagpangbautismo nga igapahigayon sa makadiyut na lang. Ug
kung usa ikaw ka makasasala, nan maghinulsol na ako. Unsaon
man ninyo sa pagsalikway ang ingon nianang walay-sama nga
gugma sa Usa nga namatay? Ang balaan nga Dios sa Langit
nahimong usa kamakasasala nga Tawo; dili tungod kay nakasala
Siya, kondili tungod kay giangkon Niya ang inyong mga sala,
ug gipas-an ang mga niini paingon sa Kalbaryo. Ug dili pa
ba ninyo dawaton ang maong pagpasaylo? Mahimo n’yo ba
kini karong gabhiona? Samtang nakaduko ang atong mga ulo,
moingon ang si kinsa man, “Hinumdumi ako, Igsoong Branham.
Ginapataas ko ang akong mga kamot nganha kang Cristo, ug
moingon, ‘Malooy Ka kanako. Ako—nasayup ako, ug gitinguha
ko nga magpasig-uli na sa Dios.’” Mahimo ba ninyong ipataas
ang inyong kamot?

Sige, kungCristohanonman ang tanan, nan,mag-ampo kita.
194 Amahan, ginapasalamatan Ikaw namo karong gabhiona,
tungod nga mga Cristohanon ang matag usa nga ania dinhi,
og nga nasaksihan nila ang mao gihapong butang pinaagi
sa pagpabilin nga hilum, ingon nga ang tanan nilang mga
sala napailalum na sa Dugo. Ug mapasalamaton kaayo ako
tungod niana. Panalangini sila, Ginoo. Oh, malipayon kaayo
ko nga nakakaplag sila og pasig-uli pinaagi sa halad nga
Dugo, pinaagi sa pagpatalinghug sa Pulong. Ang paghugas sa
tubig, pinaagi’g Pulong, ginalimpyohan kami Niini. Ginadala
kami Niini ngadto sa pinakamahimayaon nga dapit, kon diin—
kon diin ang makasasala, sa iyang mangitngit nga kadautan,
gihimong puti nga sama sa niyebe. Ang mapula nga mga mantsa



22 ANG LIBRO SA MGA HEBREOHANON

sa dugo nahugasan na, ug kami’ymga bag-o na nga linalang diha
kangCristo. Ginapasalamatan gayud namo, Ikaw, tungod niini.

Karon pagasugdan na ang panerbisyo sa pagbautismo.
Nasayod ko nga kining batan-ong babaye, karong gabhiona,
pagabautismohan na dinhi, sa Ngalan sa iyangGinoo.
195 Oh Langitnong Amahan, ginaampo namo nga panalanginan
Mo kining batan-ong babaye. Mahinumduman nako pipila pa
lang ka adlaw ang milabay, sa pag-adto ko sa Henryville ug
nakita kadtongmatahumnga batan-ong babaye nga nagalakaw-
lakaw didto sa kalsada. Ug karong gabhiona, usa siya ka inahan,
usa ka maligdong na nga babaye. Gidawat na Ikaw niya ingon
nga iyang personal nga Manluluwas. Malisud ang kinabuhi sa
niining maong batan-on, Ginoo, Oh Dios, apan sigurado gayud
siya sa Langit. Ug ginapasalamatan Ikaw namo tungod niana.
Ginaampo namo, Dios, nga panalanginan Mo ang batan-ong
babaye karon. Ug sa pagduol niya aron mabautismohan diha sa
tubig, hinaut nga pun-on Mo siya sa Balaang Espiritu sa Dios.
Itugot kini, Ginoo. Hinaut nga malipay gayud ang iyang kalag,
sa Kalangitan! Itugot kini alang sa Imong kahimayaan. Tungod
amo kining ginapangamuyo saNgalan ni Jesus. Amen.
196 [Blangko nga bahin sa teyp—Ed.] Gusto kong mobasa gikan
sa Mga Buhat, sa ika-2 nga kapitulo; diin namulong si Pedro,
niadtong Adlaw sa Pentecostes, kadto mao ang unang bautismo
nga gihimo sa Iglesiang Cristohanon. Si Pedro, ginasaway niya
ang mga Fariseo ug ang mga tawong buta, tungod nga wala
nila naila ang Anak sa Dios; gipamulong niya kung unsa nga
gibanhaw Siya sa Dios, ug gipamatud-an ang Iyang mga buhat,
pinaagi sa mga ilhanan ug mga katingalahan. Paminawa n’yo
kini, samtang nagasulti siya. Ginahimaya niya si Jesus.
197 Ginahimaya man si Jesus sa espiritu sa matag Cristohanon,
dili lamang pinaagi sa inyong mga ngabil, kondili pinaagi sàb sa
inyong kinabuhi. Tungod ang inyong mga ngabil mahimo mang
mosulti og usa ka butang, pero lahi diay ang ginabuhat sa inyong
kinabuhi. Kung ingon-ana ang ginabuhat ninyo, kabalo ba mo
kung unsa kana? Kana mao’y pagpakaaron-ingnon ra. Ug mas
gustohon ko pa nga moatubang sa Langit ingon nga usa ka dili-
nagatoo kay sa usa ka tigpakaaron-ingnon. Mas maayo pa ang
pagpili ko, nagatoo ako, didto sa Langit, ingon nga usa—ingon
nga usa ka dili-nagtoo, kay sa mahimong usa ka tigpakaaron-
ingnon. Sigurado gayud…Kung magpamatuod kamo alang
kang Jesus ug moingon, “Siya mao ang Manluluwas,” nan
ikinabuhi n’yo kana, tungod kay pagalauman man kana sa
mga tawo gikan sa inyo. Tinuod kana. Mao nga magkinauhi
kamo maingon sa angay’ng pagkinabuhi sa usa ka Cristohanon.
Nahisgotan na nato kana kaganinang buntag.
198 Bueno, kon itugot sa Ginoo, ugma sa gabii, o…Miyerkules
sa gabii, hisgotan na nato kining ika-3 nga kapitulo, nga

usa ka maanindot nga kapitulo. Ug mao nga, paningkamoti
ninyo nga makatambong sa Miyerkules sa gabii. Pila man ang
nalipay sa niini nga Basahon, sa niini nga pagtudlo pang-
Sunday school? [Nagaingon ang kongregasyon, “Amen.”—Ed.]
Oh, salamat kaayo. Maayo kana.
199 Karon, gusto kong mobasa gikan sa Mga Buhat, sa ika-2 nga
kapitulo, sugod sa ika-32 ng bersekulo.

Kining mao nga Jesus gibanhaw sa Dios, nga niini…
kami mga saksi. (Nasayod gyud sila.)
Busa sanglit nahituboy man siya ngadto sa tuo sa

Dios, ug gikan sa Amahan nakadawat sa gisaad nga
Espiritu Santo, Siya nga mibubo niining, inyong nakita
ug nadungog karon.

200 Karon paminawa n’yo siya nga magasulti mahitungod kang
David, nga usa sa mga manulonda.

Kay si David dili mao ang misaka sa langit: hinonoa
siya gayud ang nagaingon, Ang GINOOmiingon sa akong
Ginoo, Lumingkod ka sa akong tuo,
Hangtud nga ang imong mga kaaway pagahimoon ko

nang tumbanan sa imong mga tiil.
Wala makasaka si David; tungod napailalum man siya sa

dugo sa mga dumalaga nga baka, ug mga kanding, ug mga
karnero. Apan karon makasaka na siya; tungod napailalum na
man siya sa Dugo ni Ginoong Jesus. Kay nagatubag lang sila
niadto nga Dugo pag nagaabot Kadto pinaagi sa gahum. Sa diha
nga miabot ang Dugo ni Cristo pinaagi sa gahum, ang tanan nga
mga nangamatay nga may maayong binuhatan, nangabanhaw,
tinuod kana, ug mikayab ngadto sa Himaya.
201 Karon paminaw mo.

Busa ang tibuok banay sa Israel kinahanglan
masayod…(Paminawa n’yo kini.)…nga gihimo sa
Dios kining Jesus, nga inyong…gilansang sa krus, nga
Ginoo ug Cristo.
Unsa man kana? Siya ba ang ikatulo nga Persona sa

trinidad, o Siya ba ang tibuok trinidad? Siya mao ang bug-os
kahupnganan sa pagka-Dios, sa pagkalawas.
202 Wala gyu’y ingon nianang butang nga sama sa tulo ka Dios:
Dios nga Amahan, Dios nga Anak, ug Dios nga Espiritu Santo.
Wala gani kana sa Kasulatan, sa bisan asa. Wala gayud. Wala
gyud sa bisan asa nga gisugo kita nga magbautismo “sa ngalan
sa Amahan, ug sa ngalan sa Anak, ug sa ngalan sa Espiritu
Santo,” wala gayud bisan asa sa mga Kasulatan. Usa kana ka
kredo sa Katoliko, ug dili kana para sa iglesiang Protestante.
Ginahagit ko ang si kinsa man nga ipakita kanako ang usa ka
Kasulatan kon diin duna ba’y si bisan kinsa nga nabautismohan
sa unsa mang paagi gawas sa Ngalan sa Ginoong Jesus Cristo.

Umari kamo, ipakita n’yo sa ako, ug magbutang ako og karatula
sa akong likod, “Usa ka tigpakaaron-ingnon, ug usa ka mini
nga propeta, usa ka mini nga magtutudlo,” ug maglakaw-lakaw
ko sa kadalanan. Wala gyu’y ingon nianang butang. Wala gyu’y
si bisan kinsa ang gikabautismohan sa ingon-ana nga paagi.
Usa kana ka kredo sa Katoliko, ug dili usa ka doktrina sa
Protestante.
203 “Mateo 28:19,” moingon mo, “Miingon si Jesus, ‘Busa
panglakaw kamo sa tibuok kalibutan, tudloi n’yo ang tanang
kanasuran, og bautismohan sila sa Ngalan sa Amahan, Anak,
ug Espiritu Santo.’” Tinuod kana.

Apan dili, “Sa ngalan sa Amahan, ngalan sa Anak, ngalan sa
Espiritu Santo.” Sa Ngalan sa Amahan, sa Ngalan (dili man mga
ngalan), sa Amahan…

Ang Amahan dili man usa ka ngalan. Pila man ang nasayod
niana? Pila ba ang mga amahan nga ania dinhi? Ipataas n’yo
ang inyong mga kamot. Pila man ang mga anak nga ania dinhi?
Ipataas n’yo ang inyong kamot. Pila man ang mga tawo dinhi?
Ipataas n’yo ang inyong mga kamot. Okey. Karon, unsa ma’y
ngalan ninyo? Dili baya amahan, anak, ni tawo.
204 May usa ka babaye ang miingon kanako usa ka higayon,
nga usa ka bug-os gayud nga nagatoo sa trinidad, ingon
siya, “Igsoong Branham, apan ang Espiritu Santo usa man ka
ngalan.”
205 Ingon ko, “Ang Espiritu Santo dili usa ka ngalan, ang
Espiritu Santo mao’y kung unsa Kini mismo. Kini mao ang
Espiritu Santo, dili nga usa ka ngalan, mao kana mismo Kini.
Usa ako ka tawo, pero dili man tawo ang akong ngalan, ang
akong ngalan mao si William Branham.”
206 Busa, kung miingon Siya, “Busa panglakaw kamo, tudloi
n’yo ang tanang kanasuran, og bautismohan sila sa Ngalan sa
Amahan, ug sa Anak, ug sa Espiritu Santo,” dayon si Pedro,
human sa napulo ka adlaw, miingon, “Maghinulsol kamo,”
karon, ania, paminawa n’yo kini:

Ug sa ilang pagkadungog niini, gisakitan sila sa
kasingkasing, ug nanag-ingon sila kang Pedro ug…
sa ubang mga apostoles, Mga igsoon, unsa ma’y among
pagabuhaton?
Ug si Pedro mitubag kanila, Maghinulsol kamo, ang

matag usa kaninyo, ug magpabautismo sa Ngalan sa
Ginoong Jesus Cristo alang sa kapasayloan sa inyong
mga sala, ug madawat ninyo ang gasa nga Espiritu
Santo.

207 Bueno gibuhat ba ni Pedro ang gisulti ni Jesus kaniya nga
dili angay’ng buhaton? Wala gayud siya nalibog, kita mismo ang
nangalibog.

208 Sa Mga Buhat 2:38, gikabautismohan ang mga Judio sa
Ngalan saGinoong Jesus Cristo, pinaagi sa pagtuslob.

Sa Mga Buhat, sa ika-8 nga kapitulo, nahibaloan nato nga
nagsangyaw didto si Felipe ug nagwali sa mga Samarianhon, ug
gibautismohan sila sa Ngalan sa Ginoong Jesus Cristo, kadtong
mga Samarianhon.

Sa Mga Buhat 10:49, gisugo ni Pedro ang mga Gentil nga
magpabautismo sa Ngalan sa Ginoong Jesus Cristo.
209 Si Pablo, sa Mga Buhat 10:5, “Sa nalatas na niya ang
kayutaan ibabaw sa Efeso, og didto natagbo niya ang mga
tinun-an.” Sila’y mga Baptist nga tinun-an; sila, ang matag usa
kanila, mga Baptist. Nakabig sila ilalum sa usa ka Baptist nga
magwawali nga ginganlan og—og, kita n’yo, Apolos. Ug usa siya
ka Baptist ngamagwawali, “Ug nagapamatuod pinaagi sa Biblia
nga si Jesus mao ang Cristo.”

Miingon si Pablo, “Nadawat na ba ninyo ang Espiritu Santo
sukad nga mitoo kamo?”
210 Miingon sila, “Walaman gani kamimahibalo nga aduna diay
Espiritu Santo.”
211 Miingon, “Kung ingon niana giunsa diay kamo
pagbautismo?”
212 Miingon sila, “Gibautismohan kami sa mao ra nga lalaki nga
nagbautismo kang Jesus, didto samay lim-aw. Igo na kadto.”
213 Miingon si Pablo, “Pero dili na kana magpulos karon. Mao
nga kinahanglan ninyongmabautismohan, pag-usab.” Ug gisugo
sila ni Pablo nga magpabautismo, pag-usab, sa Ngalan sa
Ginoong Jesus Cristo. Gipandong ang mga kamot niya ngadto
kanila, ugmikunsad kanila angEspiritu Santo. Tinuod. Oo, sir.

Sa panahon sa kagabhion motungha ang
Kahayag,

Ang dalan sa Himaya imo gayud
mahikaplagan;

Sa agianan nga tubig, nga mao ang Kahayag
karon,

Gilubong sa bililhong Ngalan ni Jesus.
Mga bata’g tigulang, maghinulsol sa tanan
n’yong mga sala,

Sigurado gayud nga mosulod ang Espiritu
Santo;

Miabot na ang Kahayag sa kagabhion,
Kini ang kamatuoran nga ang Dios ug si Cristo
Usa ra.

214 Mao kana ang giingon sa Biblia. Tinuod kana. Mao na kini
ang takna, kini na ang panahon nga kinahanglan na gyud natong
maghinulsol.

215 Sulti, lang kon andam na kamo, diha sa bautismohanan.
Ug atong…[Nagaingon ang igsoong lalaki, “Andam na
kami.”—Ed.] Andamna ba? Sige, biraha na kanang kurtina.
216 Bueno, panalanginan kamo sa Ginoo karon, samtang
ginahimo sa maong igsoon ang pagbautismo. Makita ba ninyong
tanan dinhi? 



MGA HEBREOHANON, KAPITULO DOS 2 CEB57-0825E
(Hebrews, Chapter Two 2)

SERYE SA LIBRO SA MGA HEBREOHANON

Kining Mensahe ni Igsoong William Marrion Branham, una giwali sa Ingles
niadtong Dominggo sa gabii, Agosto 25, 1957, didto sa Branham Tabernacle sa
Jeffersonville, Indiana, U.S.A., gibalhin gikan sa magnetikong teyp rekording ug
gipatik nga walay nakulang sa Ingles. Kining Cebuanong hubad pinatikan na ug
gipang-apodapod sa Voice of God Recordings.

CEBUANO

©2023 VGR, ALL RIGHTS RESERVED

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org



Pahibalo Bahin Sa Katungod Sa Pagmantala

Ang tanang katungod sa pagmantala iyaha lamang sa tag-
iya. Kining basahona mahimong i-print sa printer sa balay 
alang sa personal nga gamit o sa pagpang-apod-apod, nga 
walay-bayad, ingon nga usa ka instrumento sa pagpakaylap 
sa Ebanghelyo ni Jesus Cristo. Kining basahona dili 
mahimong ibaligya, kopyahon nga pang-dinaghan, i-post sa 
website, i-store sa usa ka retrieval system, ihubad sa ubang 
pinulongan, o gamiton sa pagpangayo og mga amot nga 
walay ginapagawas nga kasulatan nga pagpahanugot gikan sa 
Voice Of God Recordings®.

Alang sa dugang nga mga kasayuran o alang sa uban pa 
nga ginapang-apod-apod nga mga materyales, mahimong 
kontakon ang:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


